
BMT Baş Assambleyasının 45/113 saylı qәtnamәsi 
 

Azadlıqdan mәhrum edilmiş yetkinlik yaşına çatmayanların müdafiәsinә  
dair Birlәşmiş Millәtlәr Tәşkilatının Tәlimatları 

 
Baş Assambleya, 
İnsan hüquqları haqqında Ümumi Bәyannamәni, Mülki vә siyasi hüquqlar Beynәlxalq Paktı, İşgәncәlәrә vә digәr qәddar, 
qeyri-insani vә ya alçaldan rәftar vә cәza növlәrinә qarşı Konvensiyanı, Uşaq hüquqları haqqında Konvensiyanı, habelә 
gәnc insanların hüquqlarının müdafiәsinә vә rifahına dair digәr beynәlxalq sәnәdlәri nәzәrә alaraq, 
habelә Cinayәtkarlığın qarşısının alınması vә hüquq pozucuları ilә rәftara dair Birlәşmiş Millәtlәr Tәşkilatının Birinci 
Konqressi tәrәfindәn qәbul olunmuş Mәhbuslarla rәftarın Minimal Standart Qaydalarını nәzәrә alaraq, 
hәmçinin Baş Assambleyanın 9 dekabr 1988-ci il tarixli 43/173 saylı qәtnamәsi ilә bәyәnilәn vә hәmin qәtnamәnin 
әlavәsindә yer alan İstәnilәn formada tutulmağa vә ya hәbsә mәruz qalan bütün şәxslәrin müdafiәsinә dair Prinsiplәr 
Toplusunu nәzәrә alaraq, 
Yetkinlik yaşına çatmayanlar barәsindә әdalәt mühakimәsinin hәyata keçirilmәsinә dair Birlәşmiş Millәtlәr Tәşkilatının 
Minimal Standart Qaydalarına (Pekin Qaydaları) istinad edәrәk, 
elәcә dә Cinayәtkarlığın qarşısının alınması vә hüquq pozucuları ilә rәftara dair Birlәşmiş Millәtlәr Tәşkilatının Yeddinci 
Konqressinin 21 saylı qәtnamәsinә (hәmin qәtnamәdә Konqress azadlıqdan mәhrum edilmiş yetkinlik yaşına 
çatmayanların müdafiәsinә dair qaydaların hazırlanmasına çağırmışdır) istinad edәrәk, 
21 may 1986-cı il tarixli 1986/10 saylı qәtnamәnin II bölmәsindә İqtisadi vә Sosial Şuranın Baş katibdәn Cinayәtkarlığın 
qarşısının alınması vә onunla mübarizә üzrә Komitәnin onuncu sessiyasında hәmin Komitәyә qaydaların hazırlanması 
işindә әldә edilәn irәlilәyiş barәdә mәruzә tәqdim etmәsini xahiş etdiyini, habelә Cinayәtkarlığın qarşısının alınması vә 
hüquq pozucuları ilә rәftara dair Birlәşmiş Millәtlәr Tәşkilatının Sәkkizinci Konqressindәn tәklif olunan qaydaları qәbul 
etmәk mәqsәdilә onları nәzәrdәn keçirmәsini xahiş etdiyini xatırladaraq, 
bütün dünyada yetkinlik yaşına çatmayanların azadlıqdan mәhrum edildiyi şәrait vә hallardan narahatlıq keçirәrәk, 
azadlıqdan mәhrum edilmә nәticәsindә yetkinlik yaşına çatmayanların sui-istifadәlәrә, tәzyiqlәrә vә hüquqlarının 
pozulmasına qarşı olduqca әlverişsiz vәziyyәtdә olduqlarını dәrk edәrәk, 
bir çox sistemlәrdә әdalәt mühakimәsinin hәyata keçirilmәsinin müxtәlif mәrhәlәlәrindә yetkin şәxslәrlә yetkinlik yaşına 
çatmayanlar arasında fәrq qoyulmamasından vә bu sәbәbdәn yetkinlik yaşına çatmayanların hәbsxanalarda vә islah 
müәssisәlәrindә yetkin şәxslәrlә birlikdә saxlanmasından narahatlıq keçirәrәk, 
 
1. tәsdiq edir ki, yetkinlik yaşına çatmayanların islah müәssisәsinә yerlәşdirilmәsi hәmişә son tәdbir qismindә vә minimal 
zәruri müddәt әrzindә tәtbiq edilmәlidir;  
2. etiraf edir ki, azadlıqdan mәhrum edilmiş yetkinlik yaşına çatmayanların olduqca әlverişsiz vәziyyәtdә olmaları 
ucbatından xüsusi diqqәtә vә müdafiәyә ehtiyacları var vә azadlıqdan mәhrum edilmә dövründә vә hәmin dövrdәn sonra 
onların hüquqları vә rifahı tәmin edilmәlidir; 
3. Birlәşmiş Millәtlәr Tәşkilatı qaydalarının layihәsinin hazırlanmasında Katibliyin dәyәrli işini vә Katibliklә ekspertlәr, 
fәaliyyәtdә olan hüquqşünaslar, hökumәtlәrarası tәşkilatlar vә qeyri-hökumәt tәşkilatları, xüsusәn «Beynәlxalq Amnistiya» 
Tәşkilatı, Uşaqların müdafiәsi uğrunda Beynәlxalq Hәrәkat vә  «Radda Barnen İnterneşnl» Tәşkilatı (İsveçin uşaqlara 
yardım federasiyası), habelә uşaq hüquqlarına vә yektinlik yaşına çatmayanların әdalәt mühakimәsinә aid mәsәlәlәrlә 
mәşğul olan elmi müәssisәlәr arasında yaranmış әmәkdaşlığı mәmnunluqla qeyd edir; 
4. bu qәtnamәnin әlavәsindә yer alan Azadlıqdan mәhrum edilmiş yetkinlik yaşına çatmayanların müdafiәsinә dair 
Birlәşmiş Millәtlәr Tәşkilatının Qaydalarını qәbul edir; 
5. Qaydaların sәmәrәli hәyata keçirilmәsi üçün Cinayәtkarlığın qarşısının alınması vә onunla mübarizә üzrә Komitәni 
Birlәşmiş Millәtlәr Tәşkilatının cinayәtkarlığın qarşısının alınması vә hüquq pozucuları ilә rәftar üzrә institutlarının kömәyi 
ilә tәdbirlәr hazırlamağa çağırır;  
6. üzv dövlәtlәrә tәklif edir ki, zәruri hallarda öz milli qanunvericiliklәrini, siyasәt vә praktikalarını, xüsusәn yetkinlik yaşına 
çatmayanların әdalәt mühakimәsi mәsәlәlәri ilә mәşğul olan işçilәrin bütün kateqoriyalarının hazırlanması sahәsinә aid 
olanları Qaydaların ruhuna uyğunlaşdırsınlar vә müvafiq hakimiyyәt orqanlarının vә bütövlükdә әhalinin diqqәtinә 
çatdırsınlar; 
7. habelә üzv dövlәtlәrә tәklif edir ki, qanunvericilik, siyasәt vә praktikalarında Qaydaların tәtbiqini tәmin etmәk üzrә 
sәylәri barәdә Baş katibә mәlumat versinlәr vә onların hәyata keçirilmәsinin nәticәlәri barәdә Cinayәtkarlığın qarşısının 
alınması vә onunla mübarizә üzrә Komitәyә müntәzәm mәruzәlәr tәqdim etsinlәr; 
8. Baş katibdәn xahiş edir vә üzv dövlәtlәrә tәklif edir ki, Birlәşmiş Millәtlәr Tәşkilatının bütün rәsmi dillәrindә Qaydaların 
mәtninin mümkün qәdәr geniş yayılmasını tәmin estinlәr; 
9. Baş katibdәn xahiş edir ki, dәfәlәrlә vә ciddi hüquq pozuntuları törәdәn gәnc hüquq pozucularının müxtәlif 
kateqoriyaları ilә rәftara dair müqayisәli araşdırmalar aparsın, zәruri әmәkdaşlığa nail oslun vә strategiyalar hazırlasın vә 
Cinayәtkarlığın qarşısının alınması vә hüquq pozucuları ilә rәftara dair Birlәşmiş Millәtlәr Tәşkilatının Doqquzuncu 
Konqressinә tәqdim edilmәk üçün bu sahәdәki siyasәti әks etdrәn mәruzә hazırlasın;  
10. habelә Baş katibdәn xahiş edir vә üzv dövlәtlәri tәkidlә dәvәt edir ki, Qaydaların uğurla tәtbiq edilmәsini vә hәyata 
keçirilmәsini tәmin etmәk üçün zәruri olan resursları, xüsusәn yetkinlik yaşına çatmayanların әdalәt mühakimәsi 
mәsәlәlәri ilә mәşğul olan işçilәrin bütün kateqoriyalarının yığılması vә hazırlanması, habelә hәmin işçilәrin mübadilәsi 
sahәsinә aid resursları tәmin etsinlәr; 

10. Birlәşmiş Millәtlәr Tәşkilatı sisteminin bütün müvafiq orqanlarını, xüsusәn Birlәşmiş Millәtlәr Tәşkilatının Uşaq 
Fondunu, Birlәşmiş Millәtlәr Tәşkilatının cinayәtkarlığın qarşısının alınması vә hüquq pozucuları ilә rәftar üzrә regional 
kommissiyalarını, ixtisaslaşmış idarәlәrini, institutlarını vә marağı olan bütün hökumәtlәrarası vә qeyri-hökumәt 
tәşkilatlarını Qaydaların tәtbiqinә yardım üzrә uzlaşdırılmış vә fasilәsiz fәaliyyәti tәşkil etmәk üçün Baş Katiblә әmәkdaşlıq 
etmәyә vә müvafiq sahәlәrdә xüsusi sәlahiyyәtlәri çәrçivәsindә zәruri tәdbirlәr görmәyә tәkidlә dәvәt edir;   
11. İnsan hüquqları Komissiyasının Ayrı-seçkiliyin qarşısının alınması vә azlıqların müdafiәsi üzrә Alt Komissiyasına tәklif 
edir ki, bu yeni beynәlxalq sәnәdin müddәalarının tәtbiqinә yardım etmәk mәqsәdilә onu nәzәrdәn keçirsin; 
12. Doqquzuncu Konqressdәn xahiş edir ki, yetkinlik yaşına çatmayanların әdalәt mühakimәsinә dair gündәliyin ayrıca 
bәndi çәrçivәsindә Qaydaların vә bu qәtnamәdә yer alan tövsiyәlәrin tәtbiqinә vә hәyata keçirilmәsinә yardım 
mәsәlәsindә әldә olunmuş irәlilәyişi nәzәrdәn keçirsin. 
 

68-ci plenar iclas, 
14 dekabr 1990-cı il 

Әlavә 
 

Azadlıqdan mәhrum edilmiş yetkinlik yaşına çatmayanların müdafiәsinә dair  
Birlәşmiş Millәtlәr Tәşkilatının Qaydaları 

 
I. Әsas mәqsәdlәr 

 
1. Yetkinlik yaşına çatmayanlar barәsindә әdalәt mühakimәsi sistemi onların hüquqlarını vә tәhlükәsizliyini müdafiә etmәli 
vә onların yaxşı fiziki vә әqli vәziyyәtinә yardımçı olmalıdır. Hәbsxayana salınma yalnız son tәdbir qismindә tәtbiq 
edilmәlidir. 
2. Yetkinlik yaşına çatmayanlar yalnız bu Qaydalarda vә Yetkinlik yaşına çatmayanlar barәsindә әdalәt mühakimәsinin 
hәyata keçirilmәsinә dair Birlәşmiş Millәtlәr Tәşkilatının Minimal Standart Qaydalarında (Pekin Qaydaları) müәyyәn edilmiş 
prinsiplәrә vә prosedurlara uyğun olaraq azadlıqdan mәhrum edilmәlidirlәr. Yetkinlik yaşına çatmayan şәxsin azadlıqdan 
mәhrum edilmәsi son tәsir tәdbiri qismindә vә minimal zәruri müddәt әrzindә tәtbiq edilmәlidir. O, hüquq pozuntularının 
әn tәhlükәli növlәrinә görә mәhkum edilmәdәn sonra mәhkәmәnin hökmünün yerinә yetirilmәsi üçün müstәsna hallarla 
mәhdudlaşmalı vә bu zaman müvafiq şәrait vә hallar lazımi qaydada nәzәrә alınmalıdır. Cәzanın müddәti mәhkәmә 
orqanları tәrәfindәn müәyyәn edilmәli, vaxtından әvvәl azad olunma imkanı istisna edilmәmәlidir. 
3. Qaydaların mәqsәdi istәnilәn formada azadlıqdan mәhrum edilmiş yetkinlik yaşına çatmayanların müdafiәsi üçün insan 
hüquqlarına vә әsas azadlıqlara uyğun olaraq Birlәşmiş Millәtlәr Tәşkilatı tәrәfindәn qәbul olunmuş minimal standartları 
bәrqәrar etmәkdәn vә hәbsә alınmanın bütün növ әlverişsiz nәticәlәri ilә mübarizә aparmaqdan vә hәmin şәxslәrin 
cәmiyyәtin hәyatına cәlb olunmasına kömәk etmәkdәn ibarәtdir. 
4. Bu Qaydalar qәrәzsiz şәkildә, irq, dәrinin rәngi, cins, yaş, dil, din, milliyyәt, siyasi vә ya digәr әqidәlәr, mәdәni baxışlar 
vә ya mәdәni fәaliyyәt, әmlak, zümrә vә ya ailә vәziyyәti, etnik vә ya sosial mәnşә, әmәk qabiliyyәtinin olmaması 
әlamәtinә görә hәr hansı ayrı-seçkiliyә yol verilmәdәn tәtbiq edilmәlidir. Yetkinlik yaşına çatmayan şәxsin dini vә mәdәni 
baxışlarına vә fәaliyyәtinә vә mәnәvi prinsiplәrinә hörmәti tәmin etmәk zәruridir.  
5. Bu Qaydaların tәyinatı yetkinlik yaşına çatmayanlar üçün islah müәssisәlәrinin idarә olunması ilә mәşğul olan 
mütәxәssislәr üçün mәlumat xarakterli rahat normalar rolunu oynamaqdan vә onlar üçün kömәyi vә rәhbәr müddәaları 
tәmin etmәkdәn ibarәtdir. 
6. Yetkinlik yaşına çatmayanlar üçün islah müәssisәlәrinin personalının Bu Qaydalarla öz milli dillәrindә sәrbәst surәtdә 
tanış olmasını tәmin etmәk lazımdır. İslah müәssisәsinin personalının danışdığı dili sәrbәst bilmәyәn yetkinlik yaşına 
çatmayanların, zәruri hallarda, xüsusәn tibbi müayinәlәr vә intizam pozuntularının araşdırılması zamanı tәrcümәçinin 
pulsuz xidmәtlәrindәn istifadә etmәk hüququna malik olmasını tәmin etmәk lazımdır. 
7. Dövlәtlәr müvafiq hallarda bu Qaydaları öz qanunvericiliklәrinә daxil etmәli vә ya  qanunvericiliklәrinә müvafiq 
düzәlişlәr etmәli vә onların pozulmasına qarşı sәmәrәli müdafiә vasitәlәrini, o cümlәdәn yetkinlik yaşına çatmayan şәxsә 
xәsarәt yetirildiyi hallarda kompensasiya ödәnilmәsi tәmin etmәlidirlәr. Elәcә dә dövlәtlәr bu Qaydaların tәtbiqinә nәzarәt 
etmәlidirlәr. 
8. Sәlahiyyәtli dövlәt orqanları daim tәmin etmәyә çalışmalıdırlar ki, ictimaiyyәt islah müәssisәlәrinә salınmış yetkinlik 
yaşına çatmayanların qayğısına qalmağın vә onların cәmiyyәtә qayıdış üçün hazırlanmasının böyük әhәmiyyәt daşıyan 
sosial fәaliyyәt olduğunu başa düşsün vә bu mәqsәdlә yetkinlik yaşına çatmayanlarla yerli icma sakinlәrin sәrbәst 
әlaqәlәrinin hәvәslәndirilmәsinә doğru fәal addımlar atılmalıdır. 
9. Bu Qaydalarda heç nә yetkinlik yaşına çatmayanların, uşaqların vә bütün gәnc insanların hüquqlarının müdafiәsinә vә 
onlara qayğı göstәrilmәsinә kömәk edәn, insan hüquqları sahәsindә beynәlxalq ictimaiyyәt tәrәfindәn tanınan Birlәşmiş 
Millәtlәr Tәşkilatı sәnәdlәrinin vә normalarının tәtbiqinә mane olan müddәa kimi şәrh edilmәmәlidir. 
10. II-V bölmәlәrdәki hәr hansı qaydaların praktiki tәtbiqi zamanı bü bölmәdәki qaydalarla ziddiyyәt yaranarsa, bu 
bölmәdә ifadә edilәn qaydalara riayәt edilmәsi tәlәbi üstün tutulur.  
 

II. Qaydaların tәsir dairәsi vә tәtbiqi 
 
11. Bu Qaydaların mәqsәdlәri üçün aşağıdakı anlayışlardan istifadә edilir: 
a) yaşı 18-ә qәdәr olan istәnilәn şәxs yetkinlik yaşına çatmayan şәxsdir. Uşağın azadlıqdan mәhrum edilmәsinә yol 
vermәyәn yaş hәddi qanunla müәyyәn olunur; 
b) azadlıqdan mәhrum edilmә dedikdә istәnilәn mәhkәmә, inzibati vә ya digәr dövlәt orqanının qәrarı әsasında hәr hansı 
şәxsin istәnilәn formada tutulması vә ya hәbsxanaya salınması, yaxud onun öz istәyi ilә tәrk etmәsinә icazә verilmәyәn 
dövlәt vә ya özәl islah müәssisәsinә yerlәşdirilmәsi başa düşülür. 
12. Azadlıqdan mәhrum edilmә yetkinlik yaşına çatmayanların insan hüquqlarına riayәt edilmәsini tәmin edәn şәraitdә vә 
hallarda hәyata keçirilmәlidir. İslah müәssisәlәrindә saxlanılan yetkinlik yaşına çatmayanların maraqları naminә elә 
sәmәlәri tәdbir vә proqramların hәyata keçirilmәsini tәmin etmәk lazımdır ki, hәmin tәdbir vә proqramlar onların 
sağlamlığını vә özünә hörmәt hissini qorumağa, onlarda mәsuliyyәt hissini tәrbiyә etmәyә vә cәmiyyәtin üzvlәri qismindә 
imkanlarını inkişaf etdirmәkdә onlara kömәk edәn baxışların vә vәrdişlәrin formalaşmasını hәvәslәndirmәyә xidmәt etsin. 
13. Azadlıqdan mәhrum edilmiş yetkinlik yaşına çatmayanların dövlәtdaxili vә ya beynәlxalq hüquq әsasında malik 
olduqları vә hәyata keçirilmәsi azadlıqdan mәhrum edilmә tәdbirinә zidd olmayan mulki, iqtisadi, siyasi, sosial vә ya 
mәdәni hüquqlarını hәyata keçirmәlәrini onların statusu ucbatından rәdd etmәk olmaz. 

14 Yetkinlik yaşına çatmayanların fәrdi hüquqlarının müdafiәsi, tutulma tәdbirlәrinin qanuniliyinә xüsusi diqqәt 
yetirilmәklә, sәlahiyyәtli mәhkәmә hakimiyyәti tәrәfindәn tәmin edilmәlidir, cәmiyyәtin sosial hәyatına cәlb olunma 
mәqsәdlәri isә lazımi qaydada yaradılan, yetkinlik yaşına çatmayanlara baş çәkmәk sәlahiyyәtinә malik olan vә islah 
müәssisәsi müdiriyyәtinin tәrkibinә daxil olmayan orqan tәrәfindәn beynәlxalq normalar, dövlәtdaxili qanunlar vә qәrarlar 
әsasında hәyata keçirilәn müntәzәm tәftişlәr vә digәr nәzarәt vasitәlәri yolu ilә tәmin olunmalıdır. 
15. Bu Qaydalar azadlıqdan mәhrum edilmiş yetkinlik yaşına çatmayanların saxlanıldığı islah müәssisәlәrinin bütün 
növlәrinә vә formalarına tәtbiq edilir. Bu Qaydaların I, II, IV vә V bölmәlәri yetkinlik yaşına çatmayanların saxlanıldığı 
bütün hәbsxanalara vә islah müәssisәlәrinә tәtbiq edilir, III bölmә isә yalnız hәbsә alınan vә ya mәhkәmә araşdırmasını 
gözlәyәn yetkinlik yaşına çatmayanlara tәtbiq edilir. 
16. Bu Qaydalar hәr bir iştirakçı dövlәtin iqtisadi, sosial vә mәdәni şәraitinin kontekstindә tәtbiq edilir. 
 

III. Hәbsә alınan vә ya mәhkәmә araşdırmasını gözlәyәn yetkinlik yaşına çatmayanlar 
 
17. Hәbsә alınan vә ya mәhkәmә araşdırmasını gözlәyәn (işlәrinә hәlә baxılmayan) yetkinlik yaşına çatmayanlar tәqsirsiz 
sayılırlar vә onlarla müvafiq qaydada rәftar edilmәlidir. Mәhkәmәyә qәdәr hәbsdә saxlanma tәdbirinә mümkün qәdәr yol 
vermәmәyә çalışmaq vә yalnız müstәsna hallarda bu tәdbirә әl atmaq lazımdır. Bununla bağlı alternativ tәdbirlәrin 
tәtbiqinә hәr vәchlә çalışmaq lazımdır. Qabaqlayıcı hәbs tәdbiri kimi tәdbirin hәyata keçirildiyi hallarda yetkinlik yaşına 
çatmayanların işlәri üzrә mәhkәmәlәr vә istintaq orqanları hәbsdә saxlanma müddәtinin mümkün qәdәr az olması üçün 
işә mümkün qәdәr tez baxılmasına birinci dәrәcәli diqqәt yetirmәlidirlәr. İşlәrinә hәlә mәhkәmәdә baxılmayan yetkinlik 
yaşına çatmayanlar artıq mәhkum olunmuş yetkinlik yaşına çatmayanlardan ayrılıqda saxlanmalıdrlar. 
18. İşlәrinә hәlә mәhkәmәdә baxılmayan yetkinlik yaşına çatmayanların hәbsdә saxlanma şәraiti aşağıda qeyd edilәn 
normalara, habelә tәqsirsizlik prezumpsiyası, hәbsdә saxlanma müddәti, yetkinlik yaşına çatmayan şәxsin hüquqi statusu 
vә işin xüsusiyyәtlәri nәzәrә alınmaqla, zәruri vә mәqsәdәuyğun olan digәr konkret müddәalara uyğun olmalıdır. Hәmin 
normalara aşağıdakılar aiddir (lakin hәmin normalar bu siyahı ilә mәhdudlaşmır): 
a) yetkinlik yaşına çatmayanlar hüquqi mәslәhәt almaq hüququna vә pulsuz hüquqi yardımın tәqdim edilmәsi mümkün 
olan hallarda belә yardım barәdә xahişlә müraciәt etmәk imkanına, habelә vәkillә müntәzәm ünsiyyәtdә olmaq imkanına 
malik olmalıdırlar. Belә ünsiyyәt zamanı şәxsi hәyata müdaxilә edilmәmәsi vә konfidensiallıq tәmin olunmalıdır; 
b) mümkün olan hallarda yetkinlik yaşına çatmayanlara haqqı ödәnilәn әmәklә mәşğul olmaq, yaxud tәhsillәrini vә ya 
peşә hazırlıqlarını davam etdirmәk imkanı yaradılmalıdır, lakin bu, onlardan tәlәb edilmәmәlidir. Onların әmәyi, tәhsili vә 
ya peşә hazırlığı  hәbsdә saxlanma müddәtinin uzadılmasına gәtirib çıxarmamalıdır; 
c) әgәr bu, әdalәt mühakimәsinin hәyata keçirilmәsinin maraqlarına zidd deyilsә, yetkinlik yaşına çatmayanların asudә 
vaxt vә istirahәt üçün nәzәrdә tutulan predmetlәri almalarına vә özlәrindә saxlamalarına icazә verilmәlidir. 
 

IV. Yetkinlik yaşına çatmayanlar üçün islah müәssisәlәrinin idarә olunması 
 

A. Hesabatlar 
 
19. Bütün hesabatlar, o cümlәdәn işin materialları, tibbi müayinәlәrin nәticәlәri vә inzibati pozuntuların araşdırılmasının 
protokolları, habelә tәrbiyәnin formasına vә mәzmununa aid bütün digәr sәnәdlәr müntәzәm olaraq yeni mәlumatların 
әlavә edildiyi vә yalnız sәlahiyyәtli şәxslәr üçün açıq olan konfidensial şәxsi işin içәrisindә saxlanmalı vә hәmin iş onun 
asan başa düşülmәsini tәmin edәn şәkildә tәsniflәşdirilmәlidir. Yetkinlik yaşına çatmayan hәr bir şәxs mümkün olan 
hallarda onun işindә әks olunmuş istәnilәn fakta vә ya rәyә etiraz etmәk hüququna malik olmalıdır ki, qeyri-dәqiq, әsassız 
vә ya haqsız qeydlәri düzәltmәk mümkün olsun. Bu hüququn hәyata keçirilmәsi üçün yetkinlik yaşına çatmayan şәxsin vә 
ya müvafiq müstәqil üçüncü tәrәfin öz xahişi әsasında hәmin materiallarla tanış olmasına imkan verәn prosedurlar 
nәzәrdә tutulur. Azad edildikdәn sonra yetkinlik yaşına çatmayanların işi möhürlәnir vә müәyyәn olunmuş qaydada mәhv 
edilir.  
20. Yetkinlik yaşına çatmayan heç bir şәxs mәhkәmә, inzibati vә ya digәr dövlәt hakimyyәti orqanının hüquqi qüvvәyә 
malik qәrarı olmadan islah müәssisәsinә qәbul olunmamalıdır. Belә qәrar barәdә mәlumatlar dәrhal reyestrә daxil 
edilmәlidir. Yetkinlik yaşına çatmayan heç bir şәxs bu cür reyestrin olmadığı islah müәssisәsindә saxlanılmamalıdır.  
 

B. İslah müәssisәsinә yerlәşdirilmә, qeydiyyat, yerdәyişmә vә köçürülmә 
 
21. Yetkinlik yaşına çatmayanlanı saxlanıldığı hәr bir müәssisәdә oraya qәbul olunmuş yetkinlik yaşına çatmayan hәr bir 
şәxs barәsindә aşağıdakı informasiyanı özündә ehtiva edәn tam vә dәqiq qeydlәr aparılmalıdır:  
a) yetkinlik yaşına çatmayanın şәxsiyyәti haqqında informasiya; 
b) onun hәbsxanaya salınması faktı, bunun sәbәblәri vә әsasları; 
c) müәssisәyә yerlәşdirilmәnin, köçürülmәnin vә azad edilmәnin günü vә saatı;  
d) hәbsә alınma zamanı onların himayәsindә olan yetkinlik yaşına çatmayanın müәssisәyә yerlәşdirilmәsi, köçürülmәsi vә 
ya azad edilmәsi barәdә valideynlәrin vә ya qәyyumların xәbәrdar edilmәsinә dair mәlumatlar;  
e) fiziki vә ya psixi sağlamlıqla bağlı mәlum problemlәr haqqında, o cümlәdәn narkotik vasitәlәrdәn vә spirtli içkilәrdәn 
sui-istifadә haqqında mәlumatlar. 
22. Yetkinlik yaşına çatmayan şәxsin müәssisәyә yerlәşdirilmәsi, olduğu yer, köçürülmәsi vә azad edilmәsi ilә bağlı 
informasiya dәrhal hәmin şәxsin valideynlәrinә, qәyyumlarına vә ya yaxın qohumuna tәqdim edilmәlidir. 

23. Müәssisәyә qәbuldan sonra әn qısa müddәtdә yetkinlik yaşına çatmayan hәr bir şәxsin vәziyyәti vә şәraiti barәdә tam 
hesabatlar vә müvafiq informasiya hazırlanmalı vә müdiriyyәtә tәqdim edilmәlidir. 
24. İslah müәssisәsinә yerlәşdirildikdәn sonra yetkinlik yaşına çatmayan bütün şәxslәr başa düşdüklәri dildә hәmin 
müәssisәdәki davarnış qaydalarının nüsxәsini vә hüquq vә vәzifәlәrinin yazılı tәsvirini, elәcә dә şikayәtlәri almaq 
sәlahiyyәtinә malik olan orqanların, habelә hüquqi yardım göstәrәn dövlәt vә ya özәl müәssisәlәrin vә ya tәşkilatarın 
ünvanlarını almalıdırlar. Savadsız olan vә ya müvafiq dildә oxumağı bacarmayan yetkinlik yaşına çatmayanların diqqәtinә 
hәmin informasiya onun tam dәrk olunmasını tәmin edәn formada çatdırılır.  
25. Yetkinlik yaşına çatmayanların hamısına islah müәssisәsinin daxili qaydasını tәnzimlәyәn normalar, göstәrilәn qulluğun 
mәqsәdlәri vә metodları, intizam tәlәblәri vә prosedurları, informasiya alınmasının vә şikayәtlәr verilmәsinin icazә verilәn 
digәr üsulları, habelә islah müәssisәsindә saxlandıqları müddәtdә öz hüquq vә vәzifәlәrini tam başa düşmәlәrinә imkan 
verәn bütün digәr zәruri mәsәlәlәr izah olunur. 
26. Yetkinlik yaşına çatmayanların başqa yerә daşınması müdiriyyәtin hesabına, zәruri ventilyasiya vә işıqlandırmanın 
tәmin olunduğu nәqliyyat vasitәlәrindә, onlara hәr hansı formada çәtinliklәr törәtmәyәn vә lәyaqәtlәrini alçaltmayan 
şәraitdә hәyata keçirilmәlidir. Yetkinlik yaşına çatmayanlar bir müәssisәdәn digәrinә özbaşına köçürülmәmәlidirlәr. 
 

C. Tәsnifat vә bölgü 
 
27. Müәssisәyә daxil olandan sonra әn qısa müddәtdә yetkinlik yaşına çatmayan hәr bir şәxslә müsahibә aparılmalı vә 
psixoloji vә sosial hesabat hazırlanmalıdır, bu hesabatda hәmin yetkinlik yaşına çatmayan şәxs üçün tәlәb olunan konkret 
qulluğun növünә vә sәviyyәsinә vә konkret proqrama aidiyyәti olan istәnilәn amillәr müәyyәn edilir. Bu hesabat, 
müәssisәyә daxil olarkәn yetkinlik yaşına çatmayan şәxsi müayinә etmiş tibbi işçisi tәrәfindәn hazırlanan mәruzә ilә 
birlikdә, hәmin yetkinlik yaşına çatmayan şәxs üçün hәmin müәssisә daxilindә әn münasib yerin, habelә konkret qulluq 
növünün vә sәviyyәsinin vә konkret proqramın müәyyәn edilmәsi mәqsәdilә müәssisәnin müdirinә göndәrilir. Reabilitasiya 
xarakterli xüsusi tәdbirlәr tәlәb olunduqda vә islah müәssisәsindә saxlanma müddәti buna imkan verdikdә, müәssisәnin 
ixtisaslı personalı yazılı şәkildә fәrdi tәdbirlәr planı hazırlamalı, onların mәqsәdlәrini, hәmin mәqsәdlәrә nail olmağa 
yönәlәn tәdbirlәrin gedişindә nәzәrә alınmalı olan müddәtlәri vә vasitәlәri, mәrhәlәlәri vә lәngimәlәri konkret olaraq 
göstәrmәlidir.  
28. Yetkinlik yaşına çatmayanlar yalnız yaşlarına, fәrdiyyәtlәrinә, cinslәrinә vә hüquq pozuntusunun növünә uyğun olaraq 
onların xüsusi ehtiyaclarını, statuslarını vә xüsusi tәlәblәrini, habelә psixi vә fiziki vәziyyәtini nәzәrә alan vә onları zәrәrli 
tәsirlәrdәn vә tәhlükәli vәziyyәt düşmәkdәn maksimum müdafiә edәn şәraitdә saxlanmalıdırlar. Azadlıqdan mәhrum 
edilmiş yetkinlik yaşına çatmayanların müxtәlif kateqoriyalara bölünmәsinin әsas meyarı ayrı-ayrı şәxslәrin xüsusi 
tәlәbatlarına maksimum dәrәcәdә cavab verәn vә onların fiziki, psixi vә mәnәvi toxunulmazlığının vә rifahının müdafiәsini 
tәmin edәn qulluq növünün tәmin edlimәsindәn ibarәt olmalıdır. 
29. Bütün islah müәssisәlәrindә yetkinlik yaşına çatmayanlar onların ailә üzvü olmayan yetkin şәxslәrdәn ayrılıqda 
saxlanmalıdırlar. Nәzarәt olunan şәraitdә, yetkinlik yaşına çatmayanlar, ciddi surәtdә seçilmiş yetkin şәxslәrlә birlikdә, 
hәmin yetkinlik yaşına çatmayanlara müsbәt tәsir göstәrәn xüsusi proqramda iştirak edә bilәrlәr.  
30. Yetkinlik yaşına çatmayanlar üçün açıq islah müәssisәlәri yaratmaq lazımdır. Açıq islah müәssisәlәri elә müәssisәlәrdir 
ki, orada tәhlükәsizlik tәdbirlәri yoxdur vә ya mәhdudlaşdırılmışdır. Belә müәssisәlәrin hәr birindә saxlanılan şәxslәrin sayı 
mümkün qәdәr az olmalıdır. Qapalı islah müәssisәlәrindә saxlanılan yetkinlik yaşına çatmayanların sayı çox olmamalıdır ki, 
tәrbiyәdә fәrdi yanamşanı tәtbiq etmәk mümkün olsun. Yetkinlik yaşına çatmayanlar üçün islah müәssisәlәri 
mәrkәzsizlәşdirilmәli vә yetkinlik yaşına çatmayanlarla onların ailәlәri arasındakı әlaqәlәri asanlaşdıran ölçüdә olmalıdır. 
İcmanın sosial, iqtisadi vә mәdәni mühitinin tәrkib hissәsi olan kiçik islah müәssisәlәri yaratmaq lazımdır.  
 

D. Müәssisәlәrdә saxlanma vә yerlәşdirilmә şәraiti 
 
31. Azadlıqdan mәhrum edilmiş yetkinlik yaşına çatmayanlar bütün sanitariya, gigiyena vә insan lәyaqәtinә hörmәt 
tәlәblәrinә cavab verәn şәraitdәn vә xidmәtlәrdәn istifadә etmәk hüququna malikdirlәr.  
32. Yetkinlik yaşına çatmayanlar üçün islah müәssisәlәri vә onlardakı şәrait orada saxlanılan yetkinlik yaşına 
çatmayanların yenidәn tәrbiyә olunması mәqsәdinә uyğun olmalı vә yetkinlik yaşına çatmayanların tәklikdә qalmaq 
tәlәbatına, emosional stimullarına, yaşıdları ilә ünsiyyәtldә olmaq, idman vә bәdәn tәrbiyәsi mәşğәlәlәrindә iştirak etmәk 
vә asudә vaxtı keçirmәk imkanlarına lazımi diqqәt yetirilmәlidir. Yetkinlik yaşına çatmayanlar üçün nәzәrdә tutulan 
otaqların planlaşdırılması vә tikintisi yanğın baş vermәsi ehtimalını minimuma endirmәli vә otaqlardan tәhlükәsiz 
çıxarılmanı tәmin etmәlidir. Yetkinlik yaşına çatmayanların tәhlükәsizliyinin tәmin edilmәsi üçün yanğına qarşı sәmәrәli 
siqnalizasiya qurulur vә yanğın baş verdikdә edilәcәk hәrәkәtlәrin mәşqi keçirilir. İslah müәssisәlәri sağlamlıq üçün 
tәhlükәil olan vә ya digәr risklәrlә bağlı olan yerlәr kimi tanınan rayonlarda yerlәşmәmәlidir.  
33. Bir qayda olaraq, yatmaq üçün yerlәr, yerli standartlardan asılı olaraq, kiçik qruplar üçün bir neçә otaqdan vә ya bir 
nәfәr üçün ayrıca otaqdan ibarәt olmalıdır. Yatmaq üçün nәzәrdә tutulan vaxtda hәr bir yetkinlik yaşına çatmayan şәxsin 
müdafiәsini tәmin etmәk mәqsәdilә bütün yataq oraqlarının, o cümlәdәn fәrdi otaqların vә kiçik qruplar üçün otaqların 
hiss olunmayan müntәzәm müşahidәsi aparılır. Hәr bir yetkinlik yaşına çatmayan şәxs yerli vә ya milli normalara uyğun 
olaraq zәruri yataq lәvazimatları ilә tәmin olunmalıdır, onlar tәmiz şәkildә verilmәli, lazımi qaydada saxlanmalı vә 
tәmizliklәrini tәmin etmәyә imkan verәn dәrәcәdә tez-tez dәyişdirilmәlidir. 
34. Sanitariya qovşaqları elә yerlәşmәli vә müәyyәn edilmiş normalara elә uyğun olmalıdır ki, hәr bir yetkinlik yaşına 
çatmayan şәxs istәnilәn vaxt tәklikdә, tәmiz vә layiqli şәraitdә tәbii tәlәbatlarını tәmin edә bilsin.  

35. Şәxsi әşyalara malik olmaq imkanı şәxsi hәyat hüququnun әsas elementlәrindәn biridir vә yetkinlik yaşına çatmayan 
şәxsin psixoloji rifahı üçün mühüm әhәmiyyәt daşıyır. Hәr bir yetkinlik yaşına çatmayan şәxsin öz şәxsi әşyalarına vә 
hәmin әşyaların saxlanması üçün zәruri şәraitә malik olmaq hüququnu bütünlüklә tanımaq vә bu hüquqa hörmәt etmәk 
lazımdır. Yetkinlik yaşına çatmayan şәxsin özündә saxlamaq istәmәdiyi vә ya müsadirә olunan şәxsi әşyaları saxlanmaq 
üçün etibarlı yerә qoyulmalıdır. Onların siyahısı yetkinlik yaşına çatmayan şәxs tәrәfindәn imzalanır. Onların yaxşı 
vәziyyәtdә saxlanması üçün tәdbirlәr görmәk lazımdır. Yetkinlik yaşına çatmayan şәxs azad edilәrkәn belә әşyaların vә 
pulların hamısı ona qaytarılır, onun hәmin pulları xәrclәmәsinә vә ya hәmin әşayaları islah müәssisәsindәn kәnara 
göndәrmәsinә icazә verildiyi hallar istisna tәşkil edir. Yetkinlik yaşına çatmayan şәxsin hәr hansı dәrman preparatlarını 
alması vә ya özündә saxlaması mәlum olarsa, onlarla nә etmәk mәsәlәsini tibb işçisi hәll edir.  
36. Yetkinlik yaşına çatmayanlar mümkün qәdәr öz paltarlarından istifadә etmәk hüququna malik olmalıdırlar. İslah 
müәssisәlәri hәr bir yetkinlik yaşına çatmayan şәxsin iqlim vә sanitariya-gigiyena şәraitinә uyğun olan vә onun lәyaqәtini 
heç bir vәchlә alçaltmayan vә tәhqir etmәyәn paltarının olmasını tәmin etmәlidirlәr. İslah müәssisәsindәn istәnilәn 
mәqsәdlәr üçün çıxarılan vә ya buraxılan yetkinlik yaşına çatmayanların öz paltarlarını geyinmәlәrinә icazә verilmәlidir. 
37. İslah müәssisәsi tәmin etmәlidir ki, hәr bir yetkinlik yaşına çatmayan şәxs adi yemәk vaxtında lazımi qaydada 
hazırlanan vә tәqdim edilәn yemәklә qidalansın, onun keyfiyyәti vә kәmiyyәti diyetik vә sanitariya-gigiyena normalarına 
uyğun olmalı, dini vә mәdәni tәlәblәr mümkün qәdәr nәzәrә alınmlıdır. Hәr bir yetkinlik yaşına çatmayan şәxs istәnilәn 
vaxt tәmiz içmәli su ilә tәmin olunmalıdır.  
 

E. Tәhsil, peşә hazırlığı vә әmәk fәaliyyәti 
 
38. İcbari mәktәb tәhsili yaşında olan hәr bir yetkinlik yaşına çatmayan şәxs öz tәlәbat vә qabiliyyәtlәrinә uyğun olan vә 
onu cәmiyyәtә qayıdışa hazırlamaq mәqsәdi daşıyan tәhsil almaq hüququna malkdir. İmkan daxilindә belә tәhsil islah 
müәssisәsindәn kәnarda, icma mәktәblәrindә tәmin edilmәli vә istәnilәn halda dәrslәr müvafiq ölkәnin tәhsil sistemi ilә 
uzlaşdırılan proqramlar üzrә ixtisalı müәllimlәr tәrәfindәn keçilmәlidir ki, yetkinlik yaşına çatmayanlar azad edildikdәn 
sonra tәhsillәrini maneәsiz davam etdirә bilsinlәr. İslah müәssisәlәrinin müdiriyyәti әcnәbi mәnşәli vә ya xüsusi mәdәni vә 
ya etnik tәlәbatları olan yetkinlik yaşına çatmayanların tәhsilinә xüsusi diqqәt yetirmәlidir. Savadsız olan vә ya tәhsildә 
xüsusi çәtinlik çәkәn yetkinlik yaşına çatmayanlar xüsusi tәhsil almaq hüququna malikdirlәr. 
39. İcbari mәktәb tәhsili yaşını adlayan, lakin tәhsilini davam etdirmәk istәyәn yetkinlik yaşına çatmayanlara belә imkan 
yaradılmalı vә onlar buna hәvәslәndirilmәlidir, bu zaman onların müvafiq tәdris proqramları ilә tanış olmalarını tәmin 
etmәk üçün mümkün olan hәr şey edilmәlidir.  
40. İslah müәssisәlәrindә olan yetkinlik yaşına çatmayanlara verilәn tәhsil diplomlarında vә ya şәhadәtnamәlәrindә hәmin 
yetkinlik yaşına çatmayan şәxsin islah müәssisәsindә olduğu barәdә hәr hansı qeyd yazılmamalıdır. 
41. Hәr bir islah müәssisәsi, fondunda yetkinlik yaşına çatmayanlar üçün nәzәrdә tutulmuş müvafiq tәdris kitabları, elәcә 
dә әylәncәli kitablar vә dövri nәşrlәr toplusu olan kitabxanaya girişi tәmin etmәlidir; yetkinlik yaşına çatmayanlar hәmin 
kitablardan istifadә etmәk üçün tam imkana malik olmalı vә buna hәvәslәndirilmәlidirlәr. 
42. Hәr bir yetkinlik yaşına çatmayan şәxs gәlәcәkdә işә düzәlmәsi üçün gәrәk ola bilәcәk ixtisaslar üzrә peşә tәhsili 
almaq hüququna malik olmalıdır. 
43. Müvafiq peşә seçiminә imkan verәn hüdudlar daxilindә vә islah müәssisәsinin müdiriyyәtinin tәlәblәri nәzәrә 
alınmaqla, yetkinlik yaşına çatmayanlara imkan verilmәlidir ki, yerinә yetirmәk istәdiklәri iş növlәrini seçsinlәr.  
44. Uşaq әmәyinә vә gәnc işçilәrә münasibәtdә tәtbiq edilәn әmәyin mühafizәsi haqqında bütün milli vә beynәlxalq 
normalar azadlıqdan mәhrum edilmә şәraitindә olan yetkinlik yaşına çatmayanlara tәtbiq edilmәlidir.  
45. Bunu etmәyin mümkün olduğu bütün hallarda yetkinlik yaşına çatmayanlara imkan verilmәlidir ki, onlar öz icmalarına 
qayıtdıqdan sonra münasib işә düzәlmә perspektivlәrinin yaxşılaşdırılması mәqsәdilә hәyata keçirilәn peşә hazırlığını 
keçmәkdәn әlavә, imkan daxilindә yerli icma hüdudlarında haqqı ödәnilәn işi yerinә yetirsinlәr. Bu cür iş növü imkan 
vermәlidir ki, yetkinlik yaşına çatmayan şәxs azad edildikdәn sonra peşә fәaliyyәti ilә mәşğul olmaq üçün müvafiq hazırlıq 
keçsin. İslah müәssisәlәrindә verilәn işini tәşkili vә metodları mümkün qәdәr analoji işlәrin tәşkilinә vә metodlarına uyğun 
olmalıdır ki, yetkinlik yaşına çatmayanlar normal әmәk fәaliyyәti şәraitinә hazırlaşa bilsinlәr.  
46. İşi yerinә yetirәn hәr bir yetkinlik yaşına çatmayan şәxs әdalәtli muzd almaq huququna malik olmalıdır. Yetkinlik 
yaşına çatmayanların vә onların peşә hazırlığının maraqları hәmin islah müәssisәsinin vә ya hәr hansı üçüncü tәrәfin 
mәnfәәt әldә etmәk mәqsәdlәrindәn asılı hala salınmamalıdır. Yetkinlik yaşına çatmayan şәxsin әmәk haqqının bir hissәsi, 
bir qayda olaraq, әmanәtlәr şәklindә yığılmalı vә azadlığa buraxıldıqda ona tәqdim edilmәlidir. Yetkinlik yaşına çatmayan 
şәxs öz istehlakı mәqsәdilә mallar almaq vә ya törәtmiş olduğu hüquq pozuntusunun qurbanlarına zәrәrin әvәzini ödәmәk 
vә ya vәsaitlәrini islah müәssisәsindәn kәnarda ailәsinә, yaxud digәr şәxslәrә göndәrmәk üçün qazancının qalan 
hissәsindәn istifadә etmәk hüququna malik olmalıdır. 
 

F. İstirahәt 
 
47. Hәr bir yetkinlik yaşına çatmayan şәxs gündәlik fiziki hәrәkәtlәr etmәk üçün kifayәt qәdәr asudә vaxt hüququna malik 
olmalı vә әgәr hava şәraiti imkan verәrsә, bunu açıq havada etmәk imkanına malik olmalıdır vә bir qayda olaraq, hәmin 
müddәtdә müvafiq sağlamlaşdırıcı vә fiziki hәrәkәtlәrlә mәşğul olmanı tәmin etmәk lazımdır. Bu tәdbirlәr üçün müvafiq 
otaqlar, lәvazimatlar vә avadanlıqlar tәmin edilmәlidir. Hәr bir yetkinlik yaşına çatmayan şәxs gündәlik istirahәt üçün 
әlavә vaxta malik olmalıdır, yetkinlik yaşına çatmayan şәxsin arzusu ilә hәmin vaxtın bir hissәsi peşә vә sәnәt 
mәşğәlәlәrinә ayrıla bilәr. İslah müәssisәsi tәmin etmәlidir ki, hәr bir yetkinlik yaşına çatmayan şәxs ona tәklif olunan 

fiziki hazırlıq proqramlarında iştirak etmәyә fiziki cәhәtdәn qadir olsun. Müalicәvi bәdәn tәrbiyәsinә vә terapiyaya ehtiyacı 
olan yetkinlik yaşına çatmayanlar üçün tibbi nәzarәt altında müvafiq kurs tәmin edilir. 
 

G. Din 
 
48. Hәr bir yetkinlik yaşına çatmayan şәxsә icazә verilmәlidir ki, dini vә mәnәvi hәyatı ilә bağlı olan tәlәbatlarını ödәsin, 
xüsusilә, hәmin islah müәssisәsindә keçirilәn ayinlәrә vә toplantılara getsin, yaxud öz dininin mәrasimlәrinә uyğun olan 
ayinlәrdә iştirak etsin, habelә öz dini әqidәsinә uyğun olaraq zәruri dini sitayiş vә tәlim kitablarından vә ya 
predmetlәrindәn istifadә etsin. Әgәr islah müәssisәsindә hәr hansı bir dinә etiqad edәn yetkinlik yaşına çatmayan kifayәt 
qәdәr şәxs saxlanılırsa, müntәzәm ayinlәrin keçirilmәsi vә yetkinlik yaşına çatmayanların xahişi ilә onlara dini mәqsәdlәrlә 
konfidensial şәraitdә baş çәkilmәsi üçün hәmin dinә qulluq edәn bir vә ya bir neçә ruhanini hәmin müәssisәyә tәyin 
etmәk vә ya buraxmaq lazımdır. Hәr bir yetkinlik yaşına çatmayan şәxs öz seçimi әsasında istәnilәn dinin ixtisaslı 
nümayәndәsi ilә görüşmәk, habelә dini ayinlәrdә iştirak emәmәk vә ya dini tәlimdәn, dini tәlimat vә ya tövsiyәlәrdәn 
sәrbәst surәtdә imtina etmәk hüququna malik olmalıdır.  
 

H. Tibbi qulluq 
 
49. Hәr bir yetkinlik yaşına çatmayan şәxs müvafiq qaydada istәr profilaktik, istәrsә dә müalicәvi tibbi qulluqla, o 
cümlәdәn stomatoloji, oftalmoloji vә psixiatrik tibbi qulluqla, habelә tibbi göstәrişlәrә uyğun olaraq әczaçılıq preparatları 
vә xüsusi pәhrizlә tәmin edilir. İslah müәssisәlәrindә olan yetkinlik yaşına çatmayanların alçaldılmasına yol verilmәmәsi, 
onlarda özünә hörmәt hissinin inkişafına yardım edilmәsi vә onların cәmiyyәtin hәyatına cәlb olunması üçün hәmin islah 
müәssisәsinin yerlәşdiyi icmadakı müvafiq sәhiyyә idarәlәri vә xidmәtlәri vasitәsilә onlar tibbi qulluğun yuxarıda qeyd 
edilәn bütün növlәri ilә imkan daxilindә tәmin edilirlәr.  
50. Hәr bir yetkinlik yaşına çatmayan şәxs islah müәssisәsinә daxil olan kimi öncә baş vermiş istәnilәn pis rәftar 
әlamәtlәrinin vә hәkim müşahidәsini tәlәb edәn istәnilәn fiziki vә ya psixi pozuntuların qeydә alınması mәqsәdilә dәrhal 
hәkim tәrәfindәn müayinә edilmәk hüququna malikdir.  
51. Yetkinlik yaşına çatmayanlara tәqdim edilәn tibbi xidmәtlәr istәnilәn fiziki vә ya psixi xәstәliyi, narkomanlığı vә ya 
yetkinlik yaşına çatmayan şәxsin cәmiyyәtin hәyatına cәlb olunmasna mane olan bilәn digәr pozuntunu aşkara çıxarmaq 
vә müalicә etmәk mәqsәdini daşımalıdır. Yetkinlik yaşına çatmayanlar üçün hәr bir islah müәssisәsi orada saxlanılan 
şәxslәrin sayına vә tәlәbatlarına uyğun olan tibbi vasitәlәrdәn vә avadanlıqlardan birbaşa istifadә etmәk imkanına, habelә 
praktiki qulluq vә tәcili tibbi yardım göstәrmәyә öyrәdilmiş personala malik olmalıdır. Xәstә olan, xәstәlikdәn şikayәt edәn, 
yaxud fiziki vә ya psixi çәtinliklәrin әlamәtlәri müşahidә edilәn hәr bir yetkinlik yaşına çatmayan şәxs dәrhal tibb işçisi 
tәrәfindәn müayinә edilmәlidir. 
52. Hәbsin davam etmәsi, aclıq vә ya hәbsdә saxlanma şәraiti nәticәsindә yetkinlik yaşına çatmayan şәxsin fiziki vә ya 
psixi vәziyyәtinin pislәşdiyini vә ya pislәşәcәyini düşünmәk üçün әsasları olan istәnilәn tibb işçisi bu barәdә dәrhal 
müvafiq islah müәssisәsinin müdirinә vә yetkinlik yaşına çatmayan şәxsin rifahına görә cavabdehlik daşıyan müstәqil 
hakimiyyәt orqanlarına mәlumat vermәlidir.  
53. Psixi xәstәlikdәn әziyyәt çәkәn yetkinlik yaşına çatmayan şәxs ixtisaslaşmış müәssisәdә müstәqil tibbi nәzarәt altında 
müalicә olunmalıdır. Zәrurәt olduqda, azad edilmәdәn sonra müvafiq orqanlarla razılaşdırılmaqla psixiatr müalicәsinin 
davam etdirilmәsini tәmin etmәk üçün tәdbirlәr görmәk lazımdır. 
54. Yetkinlik yaşına çatmayanlar üçün islah müәssisәlәri ixtisaslı әmәkdaşların rәhbәrliyi altında narkotik vasitәlәrdәn sui-
istifadәnin qarşısının alınması vә narkomanların reabilitasiyası proqramlarını hәyata keçirmәlidirlәr. Bu proqramlar yetkinlik 
yaşına çatmayanların yaşını, cinsini vә digәr xüsusiyyәtlәrini nәzәrә almalıdır, narkomaniyaya vә spirtli içkilәrә mübtәla 
olan yetkinlik yaşına çatmayanlar üçün isә hazırlıqlı personalla tәchiz edilmiş detoksifikasiya xidmәtlәri yaradılmalıdır.  
55. Dәrman preparatları yalnız zәruri tibbi müalicә mәqsәdilә vә imkan daxilindә bununla әlaqәdar olan hallar barәdә 
mәlumatlandırılmış yetkinlik yaşına çatmayan şәxsin razılığı alındıqdan sonra tәtbiq edilmәlidir. Onlar xüsusәn qanunsuz 
informasiya vә ya etiraf almaq mәqsәdlәri üçün vә ya yetkinlik yaşına çatmayan şәxsә qarşı cәza vә ya çәkindirici vasitә 
qismindә heç vaxt tәtbiq edilmәlidir. Dәrman preparatları vә müalicә metodları yetkinlik yaşına çatmayanların üzәrindә 
heç vaxt sınaqdan keçirilmәmәlidir. İstәnilәn dәrman vasitәsinin tәtbiqi hәmişә ixtisaslı tibb personalı tәrәfindәn 
sanksiyalaşdırılmalı vә hәyata keçirilmәlidir.  
 

İ. Xәstәlik, xәsarәt vә ölüm barәdә bildiriş 
 
56. Yetkinlik yaşına çatmayan şәxsin ailәsi vә ya qәyyumu vә ya yetkinlik yaşına çatmayan şәxsin göstәrdiyi hәr hansı 
başqa şәxs öz xahişlәri әsasında vә yetkinlik yaşına çatmayan şәxsin sәhhәtindә istәnilәn ciddi dәyişikliklәr baş verdiyi 
hallarda yetkinlik yaşına çatmayan şәxsin sәhhәti barәdә mәlumat almaq hüququna malikdirlәr. İslah müәssisәsinin 
müdiri müvafiq yetkinlik yaşına çatmayan şәxsin ailәsinә vә ya qәyyumuna vә ya göstәrilmiş hәr hansı digәr şәxsә 
yetkinlik yaşına çatmayan şәxsin ölümü barәdә, onun islah müәssisәsindәn kәnarda yerlәşәn tibb müәssisәsinә 
köçürülmәsini tәlәb edәn xәstәliyi barәdә vә ya islah müәssisәsi әrazisindәki klinikada 48 saatdan artıq müddәt әrzindә 
müalicә olunmasının zәruriliyini şәrtlәndirәn vәziyyәt barәdә dәrhal mәlumat vermәlidir. Elәcә dә yetkinlik yaşına 
çatmayan әcnәbi cinayәtkarın vәtәndaşı olduğu dövlәtin konsulluq idarәlәrinә bildiriş göndәrilmәlidir. 
57. Yetkinlik yaşına çatmayan şәxs azadlıqdan mәhrum edilmә müddәtindә öldükdә onun yaxın qohumu ölüm haqqında 
şәhadәtnamә ilә tanış olmaq, cәsәdi nәzәrdәn keçirmәk vә dәfn növünü müәyyәn etmәk hüququna malik olmalıdır. 

Yetkinlik yaşına çatmayan şәxs hәbsdә olduğu müddәtdә öldükdә ölümün sәbәblәrinә dair müstәqil araşdırma 
aparılmalıdır, araşdırma barәdә hesabat tanışlıq üçün onun yaxın qohumuna tәqdim edilir. Elәcә dә ölümün sәbәblәrinin 
hәbs müddәtinә aidiyyәti olduğunu düşünmәk üçün әsaslar olduqda, azadlıqdan mәhrum edilmәdәn sonra altı ay әrzindә 
bu cür araşdırma aparılmalıdır. 
58. Yetkinlik yaşına çatmayan şәxsә onun istәnilәn ailә üzvünün ölümü, ciddi xәstәliyi vә ya xәsarәt alması barәdә әn qısa  
müddәtdә mәlumat verilmәli vә o, ölmüş qohumunun dәfnindә iştirak etmәk vә ya ağır xәstә olan qohumuna baş çәkmәk 
hüququna malik olmalıdır.  
 

J. Ünsiyyәt dairәsinin genişlәndirilmәsi 
 
59. Yetkinlik yaşına çatmayanların xarici alәmlә әlaqәsini tәmin etmәk üçün bütün vasitәlәrdәn istifadә etmәk lazımdır, 
bu, әdalәtli vә insani rәftar hüququnun ayrılmaz hissәsidir vә yetkinlik yaşına çatmayanları cәmiyyәtә qayıdışa hazırlamaq 
üçün mühüm әhәmiyyәt kәsb edir. Yetkinlik yaşına çatmayanlara icazә verilmәlidir ki, ailәlәri, dostları vә digәr şәxslәrlә vә 
ya nüfuza malik tәşkilatların nümayәndәlәri ilә ünsiyyәtdә olsunlar, evlәrinә baş çәkmәk vә ailәlәri ilә görüşmәk üçün 
islah müәssisәsini tәrk etsinlәr vә tәhsil, peşә hazırlığı vә digәr mühüm mәqsәdlәrdәn ötrü islah müәssisәsinin 
hüdudlarından kәnara çıxmaq üçün xüsusi icazәlәr alsınlar. Cәza çәkdiyi müddәtdә yetkinlik yaşına çatmayan şәxsin islah 
müәssisәsindәn kәnarda keçirdiyi vaxt hәbs müddәtinin üzәrinә hesablanır. 
60. Hәr bir yetkinlik yaşına çatmayan şәxs müntәzәm vә kifayәt qәdәr tez-tez, prinsipcә ayda bir dәfәdәn az olmamaq 
şәrti ilә, yetkinlik yaşına çatmayan şәxsin tәklikdә qalmağa, öz ailәsi vә müdafiәçisi ilә tәmaslara vә qeyri-mәhdud 
ünsiyyәtә olan tәlәbatını nәzәrә alan şәraitdә hәftәdә bir dәfә görüşlәr almaq hüququna malik olmalıdır.   
61. Hәr bir yetkinlik yaşına çatmayan şәxs özünün seçdiyi hәr hansı şәxslә hüquqi mәhdudiyyәtlәr olmadan yazışmaq vә 
ya telefon әlaqәsi saxlamaq hüququna vә bu hüququn faktiki hәyata keçirilmәsi üçün ona zәruri olan yardımı almaq 
hüququna malikdir. Hәr bir yetkinlik yaşına çatmayan şәxs mәktublar almaq hüququna malik olmalıdır.   
62. Yetkinlik yaşına çatmayanlara imkan verilmәlidir ki, dünyadakı hadisәlәr barәdә müntәzәm mәlumat alsınlar, qәzetlәri, 
jurnalları vә digәr nәşrlәri oxusunlar, radio vә televiziya proqramlarını vә kinofilmlәri izlәsinlәr, habelә özlәrinin maraq 
göstәrdiklәri istәnilәn qanuni klubların vә ya tәşkilatların nümayәndәlәri ilә görüşsünlәr. 

 
K. Fiziki çәkindirmә vә güc tәtbiqi ilә bağlı mәhdudiyyәtlәr  

 
63. Aşağıda 64-cü qaydada göstәrilәnlәrdәn başqa hәr hansı mәqsәdlәr üçün fiziki çәkindirmә vasitәlәrindәn vә güc 
tәtbiqindәn istifadә qadağan olunur.  
64. Fiziki çәkindirmә vasitәlәrindәn vә güc tәtbiqindәn yalnız müstәsna hallarda, bütün digәr nәzarәt vasitәlәri tükәndikdә 
vә nәticә vermәdikdә, yalnız bilavasitә qanun vә qәrarlarla icazә verilәn vә şәrtlәndirilәn formada istifadә oluna bilәr. 
Onlar alçaltma vә әlә salma xarakteri daşımamalı, mәhdud hәcmdә vә yalnız minimal zәruri müddәt әrzindә istifadә 
olunmalıdır. Yetkinlik yaşına çatmayanların özlәrinә vә digәr şәxslәrә xәsarәt yetirmәlәrinә vә ya әmlaka ziyan 
yetirmәlәrinә yol vermәmәk mәqsәdilә müdiriyyәt başçısının әmri әsasında belә vasitәlәrә әl atmaq olar. Belә hallarda 
müdir dәrhal tibbi personalla vә digәr müvafiq personalla mәslәhәtlәşmәli vә bu barәdә yuxarı inzibati orqana mәlumat 
vermәlidir. 
65. Yetkinlik yaşına çatmayanlar üçün istәnilәn islah müәssisәsindә personal tәrәfindәn silah gәzdirilmәsi vә tәtbiq 
edilmәsi qadağan olunmalıdır.  
 

L. İntizam rejimi 
 
66. Bütün intizam tәdbirlәri vә prosedurları tәhlükәsizliyi vә asayişin mühafizәsini tәmin etmәli vә yetkinlik yaşına 
çatmayanların şәxsiyyәtlәrindәn ayrılmaz olan lәyaqәtlәrinin qorunması vәzifәlәrinә vә islah müәssisәsindә saxlanmanın 
әsas mәqsәdinә, yәni әdalәt, özünә hörmәt vә hәr bir insanın әsas hüquqlarına hörmәt hissinin aşılanmasına uyğun 
olmalıdır. 
67. Qәddar, qeyri-insani vә ya insan lәyaqәtini alçaldan rәftar tәşkil edәn bütün intizam tәdbirlәri, o cümlәdәn bәdәn 
cәzaları, karserә salma, ciddi rejimdә vә ya biradamlıq kamerada saxlama, yaxud yetkinlik yaşına çatmayan şәxsin fiziki 
vә ya psixi sağlamlığına ziyan yetirә bilәn istәnilәn cәza qadağan olunmalıdır. Hәr hansı mәqsәdlә qidanın azaldılması, ailә 
ilә әlaqәlәrin mәhdudlaşdırılması qadağan olunmalıdır. Әmәyә hәmişә tәrbiyә üsulu kimi vә yetkinlik yaşına çatmayan 
şәxs cәmiyyәtә qayıdışa hazırlaşarkәn ona özünә hörmәt hissinin aşılanması vasitәsi kimi baxılmalı vә o, intizam tәdbiri 
kimi tәtbiq edilmәmәlidir. Heç bir yetkinlik yaşına çatmayan şәxs eyni intizam pozuntusuna görә bir dәfәdәn artıq 
cәzalandırılmamalıdır. Kollektiv cәzalar qadağan olunmalıdır. 
68. Sәlahiyyәtli inzibati orqanlar tәrәfindәn qәbul edilәn qayda vә tәlimatlarda, yetkinlik yaşına çatmayanların әsas 
xüsusiyyәtlәri, tәlәbatları vә hüquqları tam nәzәrә alınmaqla, aşağıdakı aspektlәrә aid normalar müәyyәn edilmәlidir: 
a) intizam pozuntusu tәşkil edәn davranış; 
b) tәtbiq edilә bilәn intizam sanksiyalarının növü vә müddәti; 
c) belә sanksiyaları tәtbiq etmәk sәlahiyyәtinә malik olan instansiyalar; 
d) şikayәtlәrә baxmaq sәlahiyyәtinә malik olan instansiyalar. 
69. Pis rәftar barәdә mәlumatlar dәrhal sәlahiyyәtli orqanlara çatdırılmalı, onlar isә yubanmadan hәmin mәlumatlar üzrә 
qәrarlar qәbul etmәlidirlәr. Sәlahiyyәtli orqanlar baxılmaq üçün onlara tәqdim edilmiş hәr bir halı diqqәtlә öyrәnmәlidirlәr.  

70. Yetkinlik yaşına çatmayanlar barәsindә intizam sanksiyaları yalnız qüvvәdә olan qanun vә ya qәrarlara ciddi şәkildә 
uyğun olmaqla tәtbiq edilә bilәr. Hәr hansı yetkinlik yaşına çatmayan şәxs barәsindә sanksiyalar yalnız güman edilәn 
pozuntu barәdә ona tam aydın olan formada mәlumat verildikdәn sonra vә özünü müdafiә etmәsi üçün, o cümlәdәn 
sәlahiyyәtli qәrәzsiz orqana apellyasiya şikayәti tәqdim etmәsi üçün ona imkan vermәk şәrti ilә tәtbiq edilә bilәr. İntizam 
pozuntularına dair bütün araşdırmaların protokolları mühafizә edilmәlidir. 
71. Heç bir yetkinlik yaşına çatmayan şәxs intizamın qorunması ilә bağlı funksiyaları yerinә yetirmәmәlidir, sosial sahәdә, 
tәhsil vә idman sahәsindә vә ya özünüidarә proqramları çәrçivәsindә konkret fәaliyyәtә nәzarәtin hәyata keçirilmәsi 
funksiyaları istisna tәşkil edir.  
 

M. Tәftiş vә şikayәtlәrә baxılması 
 
72. İslah idarәsinin müdiriyyәtinә daxil olmayan ixtisaslı müfәttişlәr vә ya lazımi qaydada tәyin edilmiş analoji vәzifәli 
şәxslәr müntәzәm tәftişlәr vә öz tәşәbbüslәri әsasında planlaşdırılmayan tәftişlәr aparmaq sәlahiyyәtinә malik olmalı vә 
bu funksiyaları yerinә yetirәrkәn tam müstәqillik tәminatlarından istifadә etmәlidirlәr. Müfәttişlәr yetkinlik yaşına 
çatmayanların azadlıqdan mәhrum edildiyi vә ya edilә bilәcәyi  istәnilәn müәssisәdә işlәyәn bütün şәxslәrlә, hәmin 
müәssisәdәki bütün yetkinlik yaşına çatmayanlarla mәhdudiyyәt qoyulmadan görüşmәk vә belә müәssisәlәrin bütün 
sәnәdlәri ilә tanış olmaq imkanına malik olmalıdırlar.  
73. Tәftiş orqanlarının vә ya dövlәt sәhiyyә xidmәtinin nәzdindәki ixtisaslı tibb personalı tәftişlәrdә iştirak etmәli, әtraf 
fiziki mühitә, gigiyenaya, saxlanma şәraitinә, qidaya, fiziki tәrbiyәyә vә tibbi qulluğa, habelә müәssisәnin işinin yetkinlik 
yaşına çatmayanların fiziki vә psixi vәziyyәtinә tәsir göstәrәn istәnilәn digәr aspektinә aid normalara riayәt edilmәsinә 
qiymәt vermәlidir. Heç bir yetkinlik yaşına çatmayan şәxs istәnilәn müfәttişlә tәklikdә söhbәt etmәk hüququna malik 
olmalıdır.  
74. Tәftiş başa çatdıqdan sonra müfәttiş nәtiәcәlәr barәdә hesabat tәqdim etmәlidir. Bu qaydalara vә müvafiq milli 
qanunvericilik normalarına islah müәssisәsi tәrәfindәn riayәt edilmәsinә verilәn qiymәt vә onlara riayәt edilmәsinin tәmin 
olunması üçün zәruri sayılan istәnilәn tәdbirlәrә dair tövsiyәlәr hesabata daxil edilmәlidir. Müfәttiş tәrәfindәn müәyyәn 
edilәn, yetkinlik yaşına çatmayanların hüquqlarına vә ya yetkinlik yaşına çatmayanlar üçün islah müәssisәsinin fәaliyyәt 
qaydasına aid hüquq normalarının pozulduğuna dәlalәt edәn istәnilәn faktlara dair istintaq vә mәhkәmә araşdırması 
aparılması üçün onlar barәsindә sәlahiyyәtli orqanlara mәlumat verilmәlidir. 
75. Hәr bir yetkinlik yaşına çatmayan şәxs islah müәssisәsinin müdirinә vә ya onun sәlahiyyәtli nümayәndәsinә xahişlә vә 
ya şikayәtlә müraciәt etmәk imkanına malik olmalıdır. 
76. Hәr bir yetkinlik yaşına çatmayan şәxs senzura vasitәsilә mәzmununun dәyişdirilmәsinә yol verilmәyәn xahişlә vә ya 
şikayәtlә mәrkәzi müdiriyyәtә vә ya mәhkәmә orqanına vә ya digәr müvafiq hakimiyyәt orqanlarına müәyyәn edilmiş 
kanallar vasitәsilә müraciәt etmәk hüququna malik olmalı vә onların qәrarları barәdә dәrhal mәlumatlandırılmalıdır.  
77. Azadlıqdan mәhrum edilmiş yetkinlik yaşına çatmayanların şikayәtlәrinin alınması vә araşdırılması vә onların әdalәtli 
hәllinә yardım edilmәsi mәqsәdilә müstәqil xidmәtin (ombudsman xidmәtinin) yaradılması üçün tәdbirlәr görmәk lazımdır.  
78. Hәr bir yetkinlik yaşına çatmayan şәxs şikayәt verәrkәn mümkün olan hallarda ailә üzvlәri, hüquq mәslәhәtçilәri, 
humanitar yardım göstәrәn qruplar vә digәr şәxslәr tәrәfindәn ona yardım göstәrilmәsi barәdә xahişlә müraciәt etmәk 
hüququna malik olmalıdır. Savadı olmayan yetkinlik yaşına çatmayan şәxslәrin hüquqi mәsәlәhәtlәr verәn vә ya 
şikayәtlәrә baxmaq sәlahiyyәtinә malik olan dövlәt vә ya özәl müәssisә vә tәşkilatların xidmәtlәrinә ehtiyacları olduqda 
onlara yardım göstәrilmәlidir.  
 

N. Cәmiyyәtә qayıdış 
 
79. Azad edildikdәn sonra cәmiyyәtә, ailә hәyatına, tәhsilә qayıdış zamanı vә işәdüzәlmә zamanı yardım göstәrilmәsi üzrә 
tәdbirlәr bütün yetkinlik yaşına çatmayanlara şamil olunmalıdır. Bu mәqsәdlә, vaxtından әvvәl azad edilmә dә daxil 
olmaqla, müvafiq prosedurlar hazırlanmalı vә xüsusi kurslar tәşkil edilmәlidir.  
80. Sәlahiyyәtli orqanlar yetkinlik yaşına çatmayanları cәmiyyәtin hәyatına cәlb etmәk vә belә yetkinlik yaşına 
çatmayanlar barәsindә qәrәzli fikirlәrlә mübarizә aparmaq üçün onlara yardım göstәrmәk mәqsәdilә müvafiq xidmәtlәri 
göstәrmәli vә ya tәmin etmәlidirlәr. Bu xidmәtlәr uğurlu reinteqrasiyaya yardım etmәk mәqsәdilә yetkinlik yaşına 
çatmayan şәxsә azad edildikdәn sonra münasib mәnzil, iş, paltar vә yaşayış üçün kifayәt qәdәr vәsait verilmәsini mümkün 
qәdәr tәmin etmәlidir. Belә xidmәtlәri göstәrәn müәssisәlәrin nümayәndәlәri ilә mәslәhәtlәşmәlәr aparılmalı vә onlar islah 
müәssisәsindәki yetkinlik yaşına çatmayanların cәmiyyәtә qayıdışına yardım göstәrmәk mәqsәdilә onlarla görüşmәk 
imkanına malik olmalıdırlar.  
 

V. Personal 
 
81. Personal ixtisaslı olmalı vә onun tәrkibinә kifayәt qәdәr mütәxәssislәr, mәsәlәn, tәrbiyәçilәr, istehsalat tәlimi üzrә 
tәlimatçılar, sosial xәdmәt işçilәri, psixiatr vә psixoloqlar daxil olmalıdır. Bu vә digәr mütәxәssislәr, bir qayda olaraq, daimi 
әsaslarla işә qәbul olunurlar. Natamam iş günü ilә işlәyәn vә ya könüllü әsaslarla çalışan mütәxәssislәrin tәmin edә 
bilәcәyi yardımın hәcmi vә hazırlığın sәviyyәsi baxımından mәqsәdәuyğun vә faydalı olan hallarda hәmin 
mütәxәssislәrdәn istifadә olunması istisna edilmәmәlidir. İslah müәssisәlәri mәqsәdәuyğun sayılan vә icmada olan bütün 
islah, tәrbiyә, әxlaqi, mәnәvi vә digәr yardım imkanlarından vә formalarından istifadә etmәli vә onları yetkinlik yaşına 
çatmayanların fәrdi tәlәbatlarını vә problemlәrini nәzәrә almaqla tәtbiq etmәyә çalışmalıdırlar. 

82. Müdiriyyәt bütün sәviyyәlәrdәn vә peşәlәrdәn olan әmәkdaşların diqqәtlә seçilmәsini vә işә qәbulunu tәmin etmәlidir, 
çünki islah müәssisәlәrinin lazımi qaydada idarә olunması onların vicdanlılığından, insanpәrvәrliyindәn, yetkinlik yaşına 
çatmayanlarla işlәmәk bacarığından, peşә vәrdişlәrindәn, habelә bu cür işә şәxsәn yararlı olmalarından asılıdır. 
83. Yuxarıda qeyd edilәn mәqsәdlәrә nail olmaq üçün personalın üzvlәri lazımi qaydada mükafatlandırılan peşәkar 
әmәkdaşlar qismindә işә qәbul olunmalıdır ki, yararlı kişi vә qadınları işә cәlb etmәk vә işdә saxlamaq mümkün olsun. 
Yetkinlik yaşına çatmayanlar üçün islah müәssisәlәrinin personalını öz vәzifәlәrini vicdaqnla, insapәrvәrliklә vә sәmәrәli 
şәkildә yerinә yetirmәyә daim hәvәslәndirmәk lazımdır ki, onların davranışı yetkinlik yaşına çatmayanlara nümunә olsun 
vә onları gәlәcәyә düzgün istiqamәtlәndirsin. 
84. Müdiriyyәt müxtәlif xidmәtlәr arasında yetkinlik yaşına çatmayanlara nәzarәt üzrә әmәkdaşlığı tәmin etmәk mәqsәdilә 
hәr bir islah müәssisәsindә personalın müxtәlif kateqoriyaları arasında, habelә yetkinlik yaşına çatmayanlarla birbaşa 
tәmasda olan personalın öz vәzifәlәrini sәmәrәli yerinә yetirmәsinә imkan yaradan şәraitdә işlәmәk imkanına malik olması 
mәqsәdilә personal ilә müdiriyyәt arasında ünsiyyәti asanlaşdıran tәşkilati vә idarәetmә formalarını bәrqәrar etmәlidir.  
85. Personal onun vәzifәlәrinin sәmәrәli yerinә yetirilmәsinә imkan verәn hazırlığa, o cümlәdәn konkret olaraq uşaq 
psixologiyası vә uşağın rifahı sahәsindә hazırlığa malik olmalı, insan hüquqları vә uşaq hüquqları sahәsindә beynәlxalq 
normalarla, o cümlәdәn bu qaydalarla tanış omalıdır. Personal bütün peşә fәaliyyәti dövründә işdәn ayrılmadan münasib 
vaxtlarda müntәzәm qaydada tәşkil edilmәli olan peşә hazırlığı kurslarına getmәk vasitәsilә biliklәrini vә peşә vәrdişlәrini 
qorumalı vә tәkmillәşdirmәlidir. 
86. İslah müәssisәsinin müdiri inzibati bacarıqlar, lazımi hazırlıq vә tәcrübә baxımından üzәrinә qoyulan vәzifәyә uyğun 
ixtisasa malik olmalıdır vә öz vәzifәlәrini tam iş günü әrzindә yerinә yetirmәlidir. 
87. Öz vәzifәlәrini yerinә yetirәrkәn islah müәssisәlәrinin personalı bütün yetkinlik yaşına çatmayanların insan lәyaqәtinә 
vә әsas hüquqlarına aşağıdakı qaydada hörmәt etmәli vә onları qorumalıdır:  
a) islah müәssisәlәrinin heç bir әmәkdaşı hәr hansı işgәncә vә ya digәr qәddar, qeyri-insani vә ya lәyaqәti alçaldan rәftar 
vә ya cәzanı heç bir әsasla vә heç bir şәraitdә tәtbiq edә, tәhrik edә vә ya ona yol verә bilmәz; 
b) bütün personal istәnilәn korrupsiya aktlarına qarşı qәtiyyәtlә çıxış etmәli vә onlarla mübarizә aparmalı, onlar barәdә 
sәlahiyyәtli orqanlara dәrhal mәlumat vermәlidir; 
c) bütün personal bu Qaydalara riayәt etmәlidir. Bu Qaydaların ciddi şәkildә pozulduğunu vә ya pozula bilәcәyini 
düşünmәk üçün әsasları olan әmәkdaşlar bu barәdә yuxarı instansiyalara vә ya pozuntuları nәzәrdәn keçirmәk vә aradan 
qaldırmaq slahiyyәtinә malik olan orqanlara mәlumat vermәlidirlәr; 
d) bütün personal yetkinlik yaşına çatmayanların fiziki vә psixi sağlamlığının tam qorunmasını, o cümlәdәn fiziki vә seksual 
sui-istifadәlәrdәn vә istismardan, insan psixikasının lağa qoyulmasından müdafiәni tәmin etmәli vә tәlәb olunan hallarda 
tibbi müşahidәni tәmin etmәk üçün dәrhal tәdbirlәr görmәlidir; 
e) bütün personal yetkinlik yaşına çatmayan şәxsin şәxsi hәyat hüququna hörmәt etmәli, xüsusәn peşә funksiyalarını 
yerinә yetirәrkәn әldә etdiklәri yetkinlik yaşına çatmayanlara vә onların ailәlәrinә aid mәlumatların konfidensial xarakterini 
qorumalıdır; 
f) bütün personal islah müәssisәsi daxilindәki hәyatla onun xaricindәki hәyat arasında mövcud olan, yetkinlik yaşına 
çatmayanların insan lәyaqәtinә lazımi qaydada hörmәt edilmәsinә tәsir göstәrә bilәn fәrqi minimuma endirmәyә 
çalışmalıdır.  
 


